
A chairde, 
 
Ba mhaith liom an deis seo a thapú le buíochas ollmhór ó chroí a ghabháil le gach uile ball 
teaghlaigh atá mar chuid de phobal Ghaelscoil agus Naí-Aonad an tSeanchaí as an teacht 
le chéile agus comhoibriú leis an fhoireann ar son na bpáistí. Tá deireadh leis an chéad 
téarma anois ann agus mothaím gur féidir linn amharc siar ar go leor rudaí le bheith 
dearfach faoi dtaobh dóibh, an Seó oíche Céadoin i measc buaicphointe na bliana go dtí 
seo. Go raibh míle maith agaibh as bhur dtacaíocht ar fad. Beidh go leor oibre agus dul 
chun cinn le déanamh sa bhliain úr ach tá sos ceart tuilte ag na páistí, na baill foirne agus 
agaibhse, na teaghlaigh. Tá súil agam go bhfaigheann sibh sos ceart agus an deis leas a 
bhaint as an am le chéile.  
 
Bíodh muid airdeallach go bhfuil daoine inár measc a bhfuil an Nollaig ina am dhoiligh 
dóibh, gur chaill siad cairde nó gaolta, daoine eile atá ag dul fríd droch-am, idir dúshlán 
airgeadais, tithíochta, sláinte nó eile.  Bhí an chéad Nollaig ann breis is dhá mhíle bliain ó 
shin i mBeithil. Leanann an cinedhíothú sa Phalaistín ar aghaidh inniu faraor ach le cuidiú 
Dé beidh síocháin agus saoirse do na teaghlaigh ansin faoi dheireadh. Bíodh na daoine atá 
ag fulaingt sa tSúdáin, i Maenmar nó aon áit ar fud an domhain de thairbhe cogaíochta nó 
tubaiste nádúrtha go léir inár smaointe um Nollaig.  
 
Le gach rud ar siúl sa domhan is ceart agus is cóir go mbíonn ar bpáistí féin sa bhaile in 
Éirinn buíoch as gach atá acu. Níos tábhachtaí ná aon bronntanas nó bia is iad an 
comhluadar agus an grá timpeall orthu. Agus muid ag rith anonn is anall ar feadh na bliana 
is iad na páistí atá ag croí-lár gach a dhéanann muid. Is pribhléid agus onóir dúinn go 
bhfuil muid in ann a bheith ag obair i seirbhís na bpáistí agus an phobail. Tá na páistí ar bís 
go cinnte agus ní nach ionadh, bhí siad ag obair go díograiseach dícheallach, tá saoire 
tuilte go maith acu. Guímid Nollaig shíochánta agus shona oraibh go léir agus athbhliain 
faoi mhaise daoibh agus do bhur gcuid. 
 
Gaelscoil an tSeanchaí abú! 
 
I would like to take this opportunity to express a huge heartfelt thanks to every family 
member who is part of the Gaelscoil and Naí-Aonad an tSeanchaí community for coming 
together and co-operating with the staff for the children. The first term is now over, and I 
feel we can look back on many things to be positive about, with the Wednesday night 
show being amongst the highlights of the year so far. Thank you very much for all your 
support. There will be a lot of work and progress to be made in the new year, but the 
children, the staff members, and you, the families, deserve a well-earned break. I hope 
you get a proper rest and the chance to make the most of the time together. 



Let us be mindful that there are people among us for whom Christmas is a difficult time, 
who have lost friends or relatives, others who are going through a tough time, whether 
due to financial, housing, health challenges, or otherwise. The first Christmas was more 
than two thousand years ago in Bethlehem. The genocide in Palestine continues today, 
unfortunately, but with the help of God, there will be peace and freedom for the families 
there eventually. Let those suffering in Sudan, Myanmar, or any place around the world 
due to war or natural disaster be in our thoughts this Christmas. 

With everything going on in the world, it is right and proper that our children at home 
here in Ireland are grateful for all they have. More important than any present or toy is 
the company and love around them. As we are run ragged back and forth throughout the 
year, the children are at the heart of everything we do. It is a privilege and an honour for 
us to be able to work in the service of the children and the community. The children are 
certainly excited, and no wonder, they have been working diligently and they well deserve 
a holiday. We wish you all a peaceful and happy Christmas and a prosperous New Year to 
you and yours. 

Gaelscoil an tSeanchaí abú! 

 


